. ; L-WERG‘NII‘ MARIJA

VERBU

P Marcello Ghirlando ofm

Fil-harga li ghaddiet tajna harsa fuq fuq lejn 1-Ezortazzjoni Appostolika Verbum Domini. Din
1-Ezortazzjoni Appostolika tal-Qdusija Tieghu 1-Papa Benedittu XVT hija frott is-Sinodu tal-
Isqfijiet li kien sar f’Ottubru tal-2008, Sinodu li bhala tema kellu: Il-Kelma ta’ Alla fil-hajja u
fil-missjoni tal-Knisja.

Fdin il-harga nixtieq li naghtu
titwila lejn id-diversi siltiet li
fihom il-Papa jsemmi lil Vergni
Marija, Omm Gestt u Ommna
lkoll, fil-kuntest tal-Ezortazzjoni
Appostolika. Niftakru li I-Papa
zgur li ma setax ma jsemmix
lill-Vergni Mbierka Marija
fil-kuntest ta’ dan id-diskors
twil fuq il-Kelma ta’ Alla. Dan
ghaliex Marija hija Omm
Kristu, 1-Iben il-Wahdieni ta’
Alla, dak li “Il-Mulej fiH qassar
il-Kelma tieghu” (Iz 10, 23;
Rum 9, 28)...L-Iben innifsu
huwa I-Kelma, il-Logos: il-
Kelma eterna saret ckejkna —
¢kejkna bizzejjed biex toqghod
f’maxtura. Sar tarbija biex ahna
nistghu nilqghu 1-Kelma. Issa
[-Kelma mhux biss tinstema’;
mhux biss ghandha lehen, imma
issa I-Kelma ghandha wic¢, wice
li ahna nistghu naraw: dak ta’
Gesu ta’ Nazaret” (numru 12).

Omm il-Kelma u Omm il-Fidi

Fil-qalba tal-ewwel parti tal-
Ezortazzjoni Appostolika,
Verbum Dei, Il-Kelma ta’ Alla,
wara li 1-Papa tkellem fit-tul

fuq il-Kelma ta’ Alla bhala
l-espressjoni ta’ Alla li jitkellem
fin-numri 6 - 21, kelma li tehtieg
it-twegiba tal-fidi tal-bniedem
fin-numri 22-28, il-Papa jghaddi
biex jiddedika in-numru 27 u

28 lill-Vergni Mbierka. Isejjah lil
Marija, “Omm il-Kelma ta’ Alla”
u “Omm il-Fidi”

Nipprezenta traduzzjoni tat-test
ta’ dawn iz-zewg numri:

“Il-membri tas-Sinodu stqarru
li 1-iskop baziku tat-Tnax-il
Assemblea kien biex ‘tiggedded
il-fidi tal-Knisja fil-Kelma ta’
Alla’ Biex dan isehh jehtieg li

nharsu lejn Dik li fiha I-ghaqda
tal-Kelma ta’ Alla u l-fidi kienu
perfetti, jigifieri, lejn il-Vergni
Marija, li bl-iva taghha lill-
kelma tal-patt u lill-missjoni
taghha, iggib fil-milja taghha
l-vokazzjoni divina tal-umanita.
Ir-realtad umana mahluqa
permezz tal-kelma ssib ix-xbiha
l-aktar perfetta taghha fil-fidi
ubbidjenti ta’ Marija. Mit-
Thabbira ghal Pentekoste hija
tidher bhala mara kompletament
miftuha ghar-rieda ta’ Alla. Hija
l-Imnissla minghajr Tebgha,

dik li Alla ghamilha ‘mimlija
bil-grazzja’ (ara: Lq 1, 28)
kompletament docli ghal kelma
tieghu. Bhala Vergni dejjem
attenta ghall-kelma ta’ Alla, tghix
kompletament f’sintonija ma’
dik il-kelma; hija tghozz f'qalbha
l-grajjiet marbutin ma’ Binha, u
tghaqqadhom flimkien f’muzajk
uniku (ara: Lq 2, 19. 51)”.

“Fi zminijietna jehtieg li 1-fidili
jigu meghjuna biex jaraw

bmod aktar ¢ar ir-rabta li
hemm bejn Marija ta’ Nazaret u
l-atteggjament tal-fidi mlagqam
fis-smigh tal-Kelma ta’ Alla.
Ninkuraggixxi anke lill-istudjuzi
biex jistudjaw ir-relazzjoni li
tghaddi bejn il-Marjologija

u t-Teologija tal-Kelma. Dan
jista’ jghin kemm lill-hajja
spiritwali kif ukoll lill-istudji
bibli¢i u teologici. Fil-fatt, dak

li I-gharfien tal-fidi ghinna biex
naghrfu fuq Marija, ghandu
postu fil-qalba tal-verita
nisranija. L-inkarnazzjoni tal-
kelma ma tistax tiftiehem jekk
mhux fid-dawl tal-liberta ta’ din
iz-zaghzugha li bl-ilqugh taghha
hadet sehem shih ghad-dhul

ta’ dak li huwa etern fiz-zmien.
Marija hija x-xbiha tal-Knisja li

tisma’ battenzjoni il-kelma
ta’ Alla, dik il-kelma li saret
gisem fiha. Marija hija anke
s-simbolu tal-ftuh lejn Alla
u lejn I-ohrajn; smigh attiv

li jinterjorizza u jassimila
l-istess Kelma, smigh li jsir
mod ta’ hajja”.

“Hawnhekk nixtieq infakkar
fil-familjarita li Marija
kellha mal-Kelma ta’ Alla.
Dan jidher bmod car fil-
Magnificat. Hawnhekk naraw
tcertu sens kif hi tidentifika
ruhha mal-Kelma, titlagqam
fiha; f'dan il-kantiku ta’ fidi
meraviljuz, il-Vergni tghanni
t-tithir tal-Mulej bl-istess
Kelma tieghu. II-Magnificat
- nistghu nghidu espressjoni
ta’ ruhha — huwa minsug bil-
hjut mehuda mill-Iskrittura
Mqaddsa, hjut mehuda mill-
Kelma ta’ Alla. Hawnhekk
naraw kemm Marija kienet
qrib il-Kelma ta’ Alla, kemm
kien facli ghaliha tidhol u
tohrog mill-Kelma. Hija
titkellem u tahseb bil-Kelma
ta’ Alla; il-Kelma ta” Alla ssir
il-kelma taghha, il-kelma
taghha tohrog imdawla mill-

Kelma ta’ Alla. Hawnhekk
naraw kif hsibijietha huma
sintonizzati mal-hsibijiet
ta’ Alla, kif ir-rieda taghha
hija f'ghaqda mar-rieda ta’
Alla. U ghaliex Marija hija
kompletament mehuda
mill-Kelma ta’ Alla, hija
setghet issir Omm il-Kelma
Inkarnata”

“Meta nharsu aktar lejn
Omm Alla, naraw kif il-
hidma ta’ Alla fid-dinja

titlob dejjem il-kunsens
hieles taghna; dan ghaliex
permezz tal-fidi I-kelma
divina tibdilna. Il-hidma
appostolika u pastorali
taghna qatt ma tista’ tkun
effettiva jekk ma nitghallmux
minn Marija nkunu iffurmati
mill-hidma ta’ Alla fina:
l-attenzjoni devota u mimlija
mhabba lejn il-figura ta
Marija bhala I-mudell u
l-ewwel ezempju tal-fidi tal-
Knisja hija importanti hafna
biex fi zminijietna tinbidel
ghall-ahjar ir-relazzjoni tal-
Knisja mal-Kelma, kemm
fis-smigh taghha maghqud
mat-talb, kif ukoll fl-impenn

generuz fix-xandir tal-
Kelma”

“Ahna u nikkontemplaw
f’Marija hajja totalment
iffurmata mill-Kelma,
nindunaw li ahna wkoll
mistiedna nidhlu fil-misteru
tal-fidi, li bih Kristu jidhol
jghammar f’hajjitna. Kull
Nisrani li jemmen, ifakkarna
SantAmbrog, b’xi mod
inissel gewwa fih u jwelled
il-Kelma ta’ Alla: anke jekk
hemm biss Omm wahda

ta’ Kristu fil-gisem, fil-fidi
Kristu huwa nisilna lkoll.
Dak li sehh f’Marija jista’
isehh fina kuljum, fis-smigh
tal-Kelma u fi¢c-celebrazzjoni
tas-Sagramenti’.

Fin-numri 21 - 49 il-

Papa jitkellem fit-tul fuq
l-Interpretazzjoni tal-
Iskrittura Mqaddsa fi hdan
il-Knisja. Fin-numri 48

- 49, il-Papa jistqarr “li kull
interpretazzjoni tal-Iskrittura
Mgqaddsa mhijiex shiha
jekk ma tinkludix dawk li
jghixu verament il-Kelma
ta’ Alla, jigifieri -Qaddisin”




Huma biss jistghu jaghtuna
l-interpretazzjoni l-aktar
profonda tal-Kelma li
bidlithom b'mod shih.
Anke jekk hawn il-Papa
ma jsemmix esplicitament
lil Marija, zgur li hija

hi l-ewwel interpretu
tal-Iskrittura Mqaddsa
bhajjitha, kif jinsisti 1-Papa
fin-numri kollha ta’ din
1-Ezortazzjoni Appostolika
li fiha jipprezenta lill-Vergni
Marija.

Fit-Tieni Parti tal-
Ezortazzjoni Appostolika,
Verbum in Ecclesia, 1l-Kelma
fil-Knisja, il-Papa jitkellem
fit-tul fuq kif il-Knisja

tilga’ 1-presenza u 1-lehen
tal-Imghallem taghha fil-
Kelma ta’ Alla. In-numri 52
- 71 huma kollha ddedikati
lill-Liturgija bhala I-post
privileggjat ghas-smigh u
¢-celebrazzjoni tal-Kelma
ta’ Alla, filwaqt li n-numri
72 - 89 jitkellmu mill-
Kelma ta’ Alla fil-hajja
tal-Knisja, b'insistenza fuq

il-formazzjoni biblika tal-
Insara, tal-Ministri Sagri
il-kuntest aktar wiesa’ li
1-Papa jitkellem mill-Vergni
Mbierka ghal darbtejn.

Fin-numri 86 u 87, il-Papa
Benedittu jitkellem fuq il-
prassi tat-talb imsejjes fuq il-
qari tal-Kelma ta’ Alla (Lectio
Divina). Hu jipprezenta
l-hames mumenti li wiehed
jista’ jghaddi minnhom biex
jitlob bfrott fuq il-Kelma:
il-qari attent tal-Kelma
(Lectio - X’inhi tghid is-silta
biblika fiha nnifisha?); il-
meditazzjoni fuq il-Kelma
(Meditatio - X’inhi tghid
il-silta biblika lili, f'dan
il-mument); it-talb (Oratio
- X’ser nghid lil Alla wara

li smajtu - is-silta biblika
tqanqalni ghat-talb ta’ tifhir,
jew ta’ ringrazzjament,

jew ta’ intercessjoni,

jew talb penitenzjali);
il-kontemplazzjoni
(Contemplatio — x’tip ta
konverzjoni ged jitlob
minni I-Mulej); I-azzjoni
(actio - il-Kelma tqanqalni

biex ninghata lill-ohrajn fl-
imhabba).

Fid-dawl tal-prassi tal-Lectio
Divina, il-Papa jghaddi biex
jipprezenta lil Marija bhala
mudell: “Insibu s-sintesi
suprema u I-milja ta’ dan
il-process fl-Omm ta’ Alla.
Ghal kull membru tal-Knisja
Marija hija I-mudell tal-
accettazzjoni docli tal-Kelma
ta’ Alla, ghaliex hi ‘baqghet
tghozz t'qalbha dawn il-
hwejjeg kollha u tahseb
fughom bejnha u bejn ruhha’
(Lq 2, 19; 2, 510). Fil-pjan ta’
Alla hija skopriet 1-ghaqda
profonda li tghaqqad grajjiet,
azzjonijiet u affarijiet li
setghu jidhru mxerrda”
Wara din ir-riflessjoni, fin-
numru 88, il-Papa jghaddi
biex jitkellem mill-Kelma

ta’ Alla u t-Talb Marjan li
ghandu jkun dejjem imsejjes
fl-Iskrittura Imqaddsa. Hekk
jikteb il-Papa testwalment:
“Bil-gharfien tal-ghaqda
inseparabbli bejn il-Kelma
ta’ Alla u Marija ta’ Nazaret,
flimkien mal-membri

tas-Sinodu ninkuragixxi
t-talb marjan fost il-fidili,
bmod partikulari fil-

familji, ghax dan jghin
fil-meditazzjoni tal-misteri
qaddisa misjuba fl-Iskrittura
Mgqaddsa. Ghajnuna kbira,
per ezempiju, hija r-recta
individwali jew komunitarja
tar-Ruzarju Mqaddes, li
jikkontempla l-misteri tal-
hajja ta’ Kristu f’ghaqda ma’
Marija u li I-Papa Gwanni
Pawlu II xtaq jaghmlu aktar
ghani bil-Misteri tad-Dawl.
Xieraq li max-xandira ta’ kull
misteru jissieheb test bibliku
qasir li jdawwal kull misteru,
dan jghin ukoll biex wiehed
jimmemorizza siltiet biblici
qosra li ghandhom x’jagsmu
mal-misteri ta’ Kristu.”

“Is-Sinodu irrikmanda
wkoll lill-fidili biex jitolbu
1-Angelus. Din it-talba,
sempli¢i imma profonda,
tghinna nfakkru kuljum
il-Misteru tal-Verb
Inkarnat. Huwa xieraq li
1-Poplu ta’ Alla, il-familji u
l-komunitajiet tal-persuni
konsagrati, ikunu fidili
ghal din it-talba Marjana li
tradizzjonalment tinghad
filghodu, f’nofsinhar u
filghaxja. F1-Angelus nitolbu
’l Alla li jaghtina l-grazzja,
bl-intercessjoni ta’ Marija,
li nimitawha filli naghmlu
r-rieda tieghu u nilqghu
1-Kelma tieghu f’hajjitna.
Din il-prattika tista’
tghinna nikbru f’imhabba
awtentika ghal misteru tal-
Inkarnazzjoni”

Hawnhekk il-Papa jghaddi
biex isemmi l-gmiel tat-

talbiet Marjani antiki tal-
Lvant: “Xieraq li naghrfu,
napprezzaw u nuzaw anke
t-talbiet antiki tal-Lvant
Nisrani li jikkontemplaw
l-istorja kollha tas-
salvazzjoni fid-dawl tat-
Theotokos, Omm Alla.
Hawnhekk nistghu nsemmu
bmod partikulari it-talbiet
tal-Akathist u 1-Paraklesis.
Dawn l-innijiet ta’ tithir,
kantati f’forma ta’ litanija u
mlaqqmin fil-fidi tal-Knisja
u fl-Iskrittura, jistghu jghinu
lill-fidili jimmeditaw il-
misteri ta’ Kristu f’'ghaqda
ma’ Marija. Partikolarment,
l-innu Akathist 1ill-Omm
Alla - imsejjah hekk ghax
jigi kantat bilwieqfa — huwa
espressjoni gholja tad-
devozzjoni Marjana fit-
tradizzjoni Bizantina. It-talb
bdan il-kliem jiftah il-qlub u
jhejjihom jircievu s-sliem li
gej minn Alla: ilaggamna fis-
sliem li huwa Kristu nnifsu,
imwieled minn Marija ghas-
salvazzjoni taghna”

Omm il-Kelma u
Omm il-Ferh

Fit-Tielet Parti tal-
Ezortazzjoni Appostolika,
Verbum Mundo, Il-Kelma
fid-Dinja, il-Papa jitkellem
fuq il-Missjoni tal-Knisja li
xxandar il-Kelma lid-dinja,
Kelma li tqanqal l-istess
Knisja biex timpenja ruhha
bmod konkret fil-karita. Hija
Kelma li ddawwal il-kultura
u tqanqal ukoll ghad-Djalogu
Interreligjuz. Fil-Konkluzjoni
tieghu 1-Papa jheggeg ghal
Evangelizzazzjoni gdida

imlaggma fis-smigh tal-
Kelma ta’ Alla. Kelma li
tnissel il-ferh veru f'dawk

li jisimghuha u jilqghuha.
Fdan il-kuntest, fl-ahhar
paragrafu (numru 124),
il-Papa jerga’ jitkellem minn
Marija u jsejhilha Mater
Verbi e Mater laetitiae, Omm
il-Kelma u Omm il-ferh.

Jikteb testwalment: “Din
ir-relazzjoni intima bejn
il-Kelma ta’ Alla u l-ferh
tidher ¢ara ’Omm Alla.
Bizzejjed niftakru kliem
Santa Elizabetta: ‘Hienja

dik li emmnet f'dak kollu

li ntqalilha min naha tal-
Mulej’ (Lq 1, 45). Marija hija
mbierka ghax kellha 1-fidi,
ghaliex emmnet, u bdin
il-fidi hija rceviet il-Kelma
ta’ Alla fil-guf taghha biex
taghtiha lid-dinja. Il-ferh li
twieled mill-Kelma issa jista’
jghaddi fuq dawk kollha

li, bil-fidi, ihallu lilhom
infushom jinbidlu mill-
Kelma ta’ Alla. Il-Vangelu
ta’ San Luqa jipprezenta

dan il-misteru tas-smigh u
I-ferh f’zewg siltiet. Gesu
jghid: ‘Ommi u huti huma
dawk li jisimghu 1-Kelma u
jaghmlu li jghid Hu’ (8, 21).
U f’twegiba lejn mara minn
qalb il-folla li tbierek il-guf li
garru u s-sider li reddghuh,
Gest jirrivela s-sigriet tal-
ferh veru: ‘Hienja dawk li
jisimghu l-kelma ta’ Alla u
jharsuha!’ (11, 28). Gesu juri
1-kobor veru ta’ Marija, u
jaghmilha possibbli ghalina
biex nirc¢ievu dik il-hena

li titwieled mill-Kelma
milqugha u mghixha”.



Nixtieq naghlaq din il-gabra
ta’ siltiet mill-EZortazzjoni
Appostolika Verbum
Dominis li jitkellmu mill-
Vergni Mqaddsa Marija billi
naqraw in-numru 89. Fdan
in-numru il-Papa Benedittu
jitkellem mill-Art Imqaddsa,
l-art illi fiha I-Verb sar
bniedem fil-guf safi ta’ Marija
ta’ Nazaret u ghammar fost
il-bnedmin.

“Filwaqt li niftakru fil-Kelma
ta’ Alla li sar gisem fil-guf

ta’ Marija ta’ Nazaret, il-qalb
taghna issa ddur lejn dik
l-art fejn il-misteru tas-
salvazzjoni taghna sehh, u
minn fejn il-Kelma ta” Alla
tixtered sal-ibghad trufijiet
tal-art. Bil-qawwa ta’ I-Ispirtu
s-Santu, il-Kelma saret gisem
fi zmien specifiku, f’bicca

art fi truf I-Imperu Ruman.
Aktar ma napprezzaw

l-universalita u l-unicita
tal-persuna ta’ Kristu, aktar
nharsu bsens ta’ radd-il hajr
lejn 1-art fejn twieled, ghex
u ta ruhu ghalina Kristu.
I1-gebel li fughom mexa
1-Feddej ghadhom imdawla
bit-tifkira tieghu u ‘jghannu’
1-Bxara t-Tajba. Ghal din ir-
raguni l-membri tas-Sinodu
fakkru I-espressjoni felici li
titkellem mill-Art Imgaddsa
bhala ‘1-Hames Vangelu.
Kemm huwa importanti

li f'dawn il-postijiet ikun
hemm komunitajiet insara,
minkejja d-diffikultajiet! Is-
Sinodu tal-Isqfijiet esprimew
ghaqda profonda mal-Insara
li jghixu fl-art ta’ Gest u li
jixhdu ghal fidi taghhom
t’Dak li gam minn bejn
l-imwiet. L-Insara tal-Art
Imqgaddsa huma msejha biex,
mhux biss ikunu dawl ta’
fidi ghall-Knisja universali,

imma wkoll li jkunu

hmira ta’ armonija, gherf u
ekwilibriju fil-hajja ta’ so¢jeta
li tradizzjonalment kienet, u
tibqa, pluralitistika, multi-
etnika u multi-religjuza”

Fdan id-dawl il-Papa
tkellem fuq is-sens tal-
pellegrinagg nisrani: “L-Art
Imgaddsa tibga’ illum
l-iskop ta’ pellegrinagg
ghall-poplu Nisrani, post

ta’ talb u penitenza, kif
xehdu kittieba antiki bhalma
kien San Glormu. Aktar

ma ndawwru harsitna u
qlubna lejn Gerusalemm
tal-art, aktar tikber fina
x-xewqa ghal Gerusalemm
tas-sema, l-iskop veru ta’
kull pellegrinagg, flimkien
max-xewqa taghna li l-isem
ta’ Gest, l-isem uniku li jgib
il-fidwa, ikun maghruf minn
kulhadd (ara: Atti 4, 12)”.

